
КОМИ РЕСПУБЛИКАСА ТЕХНИЧЕСКÖЙ ДÖЗЬÖР СЛУЖБА ЙЫЛЫСЬ ПОЛОЖЕНИЕ
Панас
Коми Республикаса техническöй дöзьöр служба лоö Коми Республикаса олöмö пöртысь власьт органöн, мый котыртöма Коми Республика мутасын машинаяс да мукöд сикас техника бöрся видзöдöм могысь.

Службалöн медшöр мог

Коми Республикаса техдöзьöр службалöн медшöр могöн лоö тракторъяслöн, асшöра ветлан туй вöчан да мукöд сикас машиналöн да на дорö прицепъяслöн техника боксянь шогмöм бöрся видзöдöм, мед найö эз дойдны йöзöс, эз омöльтны йöзлысь дзоньвидзалунсö да эз тшыкöдны эмбур, эз няйтöсьтны вöр-ва, а агропромышленнöй комплексын – стандартъясын да мукöд нормативнöй документын да документацияын урчитöм машина да оборудование уджöдан правилöяс бöрся видзöдöм.

Службалöн медшöр удж
государствосянь видзöдö тракторъяслöн, асшöра ветлан туй вöчан да мукöд машиналöн да на дорö прицепъяслöн техника боксянь шогмöм бöрся, нормативъяс серти кöть кодлöн найö, медым эз дойдны йöзöс, эз омöльтны йöзлысь дзоньвидзалун да эмбур, эз няйтöсьтны вöр-ва (Россия Федерацияса Вооружённöй Вынъяслöн да мукöд войскалöн машинаясысь, а сідзжö Россияса госгортехдöзьöрлöн да Россияса главгосэнергодöзьöрлöн машинаяс параметръясысь кындзи);

 государствосянь видзöдö агропромышленнöй комплексын машинаяс да оборудование уджöдöм бöрся, медым найö эз дойдны йöзöс, эз омöльтны йöзлысь дзоньвидзалун да эмбур, эз няйтöсьтны вöр-ва (Россияса госгортехдöзьöрлöн да Россияса главгосэнергодöзьöрлöн машинаяс параметръясысь кындзи), а сiдзжö аслас компетенцияын стандартъясöн урчитöм правилöясö, мукöд нормативнöй документö да документацияö кутчысьöм бöрся;

государствосянь видзöдö агропромышленнöй комплексын дöзьöрувса машинаяс да оборудование техника боксянь уджöдöмын индöм ногöн удж да услуга котыртöм да сертификатъяс сетöм бöрся; 

государствосянь видзöдö вöчысьлöн да (либö) вайысьлöн кывкутана кадö дöзьöрувса машинаяслöн да оборудованиелöн быть колана сертификация условиеяслы лöсялöм бöрся да лöсялана сертификат бöрся;

видзöдö, медым транспорт кутысьяс Россия Федерацияса законодательство серти збыльмöдісны транспорт средствояслы государственнöй техническöй осмотр пасйигöн, котыртігöн да нуöдігöн транспорт средство кутысьясöн гражданскöй кывкутöм страхуйтöм кузя могъяссö, да збыльмöдіс транспорт средствоясöн вöдитчигöн техника бöрся видзöдöмын мукöд полномочие;

законодательство серти вöчö мукöд удж.


